
ABSTRAK

KAJIAN MIKROPALEONTOLOGI DAN GEOKIMIA BATU KAPUR
FORMASI KUDAT DAN BATU RIJANG FORMASI CHERT-SPILIT
DI KUDAT,SABAH

Kawasan kajian yang terletak di Kudat terdiri daripada Formasi Chert-Spilit, Formasi
Kudat dan Formasi Wariu. Formasi Chert-Spilit terdiri daripada batuan rijang yang
berselang lapis dengan syal bersilika serta batuan igneus mafik daripada basalt,
spilit dan serpentinit. Formasi Kudat yang merangkumi ahli batu pasir Tajau pula
mempunyai dua fasies iaitu fasies kalstik yang ditunjukkan oleh lapisan batu pasir
berselang lapis dengan syal serta fasies karbonat yang ditunjukkan oleh lensa batu
kapur yang tersingkap di beberapa lokasi. Formasi Wariu atau melange pula adalah
himpunan batuan yang bercampur aduk daripada formasi yang lebih tua. Himpunan
batuan ini terdiri daripada pelbagai pecahan blok ofiolit, batuan volkanik dan
batuan klastik dengan matriks daripada batu pasir dan syal. Antara tiga unit batuan
ini, hanya batu kapur daripada Formasi Kudat dan batu rijang daripada Formasi
Chert-Spilit dilakukan analisis paleontologi dan analisis geokimia. Berdasarkan hasil
analisis paleontologi dalam batu rijang, terdapat dua kumpulan usia yang diwakili
oleh batu rijang di Kudat iaitu Berriasian (J1) dan Barremian hingga Aptian (32).
Usia Berriasian (J1) ditunjukkan oleh kemunculan pertama Pseudodictyomitra
carpatica dan Thanarla pulchra serta kemunculan akhir Xitus spicularius dan
Pseudodictyomira lodogaensis. Usia ]2 pula ditunjukkan oleh kemunculan pertama
Hiscocpasa grutterinki, Thanarla pacifica dan Dictyomitra communis yang sepadan
dengan kemunculan akhir 7hanarla pulchra (Barremian) dan julat akhir himpunan
ini iaitu Aptian ditunjukkan oleh kemunculan akhir Sethocapsa orca. Rijang di Bukit
Pangaraban menunjukkan usia yang lebih tua (J1) dan rijang di Kampung Bangau
menunjukkan usia yang lebih muda (J2). Berdasarkan analisis paleontologi batu
kapur pula, kandungan fosil yang ditemui telah menunjukkan usia ahli batu pasir
Tajau yang diwakili oleh batu kapur kawasan kajian berjulat dari lewat Miosen awal
hingga awal Miosen Tengah (Burdigalian hingga Langhian). Usia ini bersamaan
dengan zon foraminifera plankton iaitu Zon N.6 hingga Zon N.9. Fosil indeks dalam
unit batuan ini ialah Globigerinoides sicanus (foraminifera plankton) serta
Lepidocyclina (N.) ferreroi, Lepidocyclina (N.) parva, Lepidocyclina (N.) sumatrensis
dan Lepidocyclina (N.) angulosa daripada foraminifera besar yang mempunyai julat
usia yang pendek. Hasil analisis geokimia pula menunjukkan sekitaran endapan
batu kapur Kudat pula berlaku pada margin arka kepulauan-arka benua iaitu
sekitaran laut dalam yang telah mengalami pencetekan. Kajian geokimia batu rijang
menunjukkan sekitaran endapan batu rijang kawasan kajian berada di pelagik iaitu
sekitaran laut dalam. Beberapa unsur major dan unsur surih lain yang dikaji
dikorelasikan dalam mentafsir diagenetik dan sifat kimia kedua-dua unit batuan ini.



ABSTRACT

The study area is located in Kudat consisting of the Chert-Spilite Formation, the
Kudat Formation and the Wariu Formation. The Chert-Spilite Formation constitutes
alternate chert rock layers with siliceous shale and igneous rocks, namely pillow
basalt, spilite and serpentinite. The Kudat Formation which comprises of Sikuati
Member and Tajau Member has two facies namely clastic facies and carbonate
facies. The carbonate facies indicated by the limestone lenses in several locations.
Wariu Formation or melange is a complex mixture of blocks of rock assemblage
from older formations. This rock assemblage constitutes various block fractions of
ophiolite, volcanic and clastic rock with matrix of sandstone and shale. Between
these rock units, only limestone of Kudat Formation and chert of the Chert-Spilite
Formation were selected for paleontology and geochemical analysis. Paleontological
analysis of the chert samples also found that there are two age groups represented
by chert in Kudat namely Berriasian (J1) and Barremian to Aptian (J2). Berriasian
Age (J1) are indicated by the first appearance of Pseudodictyomitra carpatica,
Thanarla pulchra, Xitus spicularius and late appearance of Pseudodictyomira
lodogaensis. J2 is indicated by the first appearance of Hiscocpasa grutterinki,
Thanarla pacifica, Dictyomitra communis and matches to late appearance of
Thanarla pulchra (Barremian) and the end of this range (Aptian) are indicated by
late appearance of Sethocapsa orca. The chert in Bukit Pangaraban shows older
age (J1) and the chert at Kampung Bangau shows younger age (J2). As much as
18 species of radliolarian species were found and five from them are new species.
Those new species discoveries contributed a new age determination of chert of the
formation. Fossil content found that the age of the Tajau Member represented by
limestone ranges from late early Miocene until early middle Miocene (Burdigalian to
Langhian). This age is in conjunction with plankton foraminifera zone from Zone
N.6 to Zone N.9. The index fossil in this rock unit are Globigerinoides sicanus
(foraminifera plankton) and Lepidocyclina (N.) ferreroi, Lepidocyclina (N.) parva,
Lepidocyclina  (N.) sumatrensis and Lepidocyclina (N.) angulosa of large
foraminifera which also possess short age range. Geochemical analysis of chert
shown that the environment of chert was in pelagic namely deep sea environment
where as in limestone, the geochemical analysis shown the depositional
environment of Kudat limestone occurred in a margin between island arcs in a deep
sea environment that have undergone shoaling. Some other major and trace
element was useful in interpreting both rock diagenetic and chemical properties in
both limestone and chert in study area.

BAB 1

PENGENALAN

1.1 Latar Belakang Kajian

Bidang kajian paleontologi khususnya mikrofosil merupakan salah satu bidang yang
utama dalam geologi. Kajian mikrofosil bukan sahaja mempunyai maklumat untuk
menyingkap peristiwa masa lampau tetapi juga turut mempunyai petunjuk tertentu
bagi sekitaran pengendapan kuno suatu kawasan selain sebagai petunjuk usia
batuan. Bidang geologi membekalkan maklumat yang amat berguna kepada para
jurutera, pencari gali minyak, ahli geografi, perancang bandar dan banyak lagi.
Manakala bidang paleontologi pula tidak akan dapat dikaji dengan selengkapnya
tanpa mengetahui latar belakang setiap fosil yang terlibat. Ini kerana fosil adalah

kunci utama kepada bidang geologi secara stratigrafi.

Bidang paleontologi dipilih kerana kajian tentang lensa batu kapur dan
batuan rijang di kawasan kajian yang terletak di bandar Kudat kurang meluas.
Tambahan lagi kedua-dua jenis mikrofosil ini tertabur luas dan banyak dikaji oleh
pengkaji terdahulu namun pemahaman tentang sekitaran pengendapan lensa batu
kapur dan batu rijang belum jelas. Secara rasionalnya, kajian terhadap foraminifera
dan radiolaria dilakukan kerana kajian yang amat terhad bagi kedua-dua mikrofosil
ini. Umum mengetahui mikrofosil merupakan satu petunjuk usia dan sekitaran yang
amat baik untuk suatu jujukan batuan bagi suatu kawasan. Keistimewaan kedua-
dua jenis batuan endapan bagi mikrofosil ini iaitu batuan rijang dan batu kapur
adalah kerana kedua-duanya mempunyai sempadan ketakselarasan dengan unit
batuan lain. Batu kapur di Kudat adalah lensa bioherm yang bukan merupakan

asalan dalam ahli Tajau Formasi Kudat.

Ia wujud secara lensa akibat proses tektonik yang membenarkan batu kapur
pelagos ini terendap dalam jujukan sedimen Formasi Kudat. Istilah bioherm
tersebut adalah merujuk kepada proses endapannya sebagai lensa dalam jujukan

batuan lain serta mengandungi bioorganisma serta mempunyai fabrik yang kurang



baik (Merkel dan Haywick, 2001). Batu rijang pula terbentuk di Kudat akibat proses
tektonik semasa usia awal Jurassik. Rijang di Kudat juga membentuk pecahan dan
bongkah besar serta mempunyai ketidakselarasan dengan unit batuan yang lebih
tua dan lebih muda daripadanya. Akan tetapi, usia yang ditunjukkan oleh mikrofosil
adalah mencirikan usia sebenar pembentukan batuan tersebut sebelum diendap di
Kudat.

Analisis geokimia yang dijalankan bersama adalah bertujuan untuk mengkaji
ciri-ciri kimia batuan serta sumbangan hasil analisis palaeontologi yang berkaitan
dengan sekitaran pengendapan kedua-dua jenis batuan. Peratusan taburan unsur
major dan unsur surih dijalankan melalui kaedah pancaran sinar-X (XRF) dan
kaedah spektrometer pancaran optik-plasma gandingan aruhan (ICP-OES). Senarai
unsur yang terlibat dalam analisis ialah SiO,, Al,O;, Fe,0;, TiO,, MgO, Ca0, Na,0,
K;0, MnO, P,0s, Li, Sr, Ba, Ni, Co, Zn, Cr, Rb, Cu dan V masing-masing untuk batu
kapur dan batu rijang.

Kaedah ICP-OES yang dijalankan menunjukan bacaan dalam bahagian per
bilion (bpb) kerana unsur surih dalam kedua-dua batuan ini amat kecil maka
disebabkan ini analisis spektrometer serapan atom (AAS) tidak sesuai dilakukan.
Satu-satunya rujukan daripada pengkaji terdahulu yang melakukan kajian geokimia
terhadap batu rijang di Kudat ialah Basir (2000). Namun persampelan rijang yang
dijalankan hanya satu sampel kajian beliau menunjukkan peratusan silika yang
amat tinggi iaitu melebihi 90%. Hasil pemplotan data unsur major tersebut pada
rajah pengasingan Murray menunjukkan batu rijang Kudat adalah berasal daripada
sekitaran pelagos laut dalam. Kajian geokimia terhadap batu kapur pula tidak
pernah dilakukan sebelum ini. Kelebihan analisis geokimia yang disertakan bersama
analisis paleontologi terhadap batu kapur dan batu rijang adalah julat usia yang
lebih tepat ditentukan kerana analisis geokimia akan menunjukkan proses yang

terlibat semasa pengendapan batuan dan dikaitkan dengan aktiviti sekitaran kuno.



1.2 Geografi dan Geomorfologi Kawasan Kajian

Kawasan kajian yang beriklim tropika iaitu panas dan lembap sepanjang tahun
dipengaruhi oleh angin monsun timur laut yang bertiup pada Oktober hingga Mac
dan angin monsun barat daya yang bertiup pada April hingga September. Dalam
Jadual 1.1, julat suhu yang dicerap dalam tempoh lima tahun bermula 2001 hingga
2005 adalah dari 24.1 hingga 31.8°C. Tahun 2003 pula mencatatkan jumlah hujan
maksimun yang tertinggi dalam sehari dengan bacaan 203.1 milimeter berbanding
jumlah terendah sebanyak 96.6 milimeter pada tahun 2005. Namun dalam tempoh
lima tahun tersebut, 2001 adalah tahun yang paling lembap dengan kelembapan
relatif sebanyak 84.9% berbanding tahun 2005 yang mencatatkan kelembapan
relatif terendah sebanyak 79.9%.

Jadual 1.1: Data suhu dan iklim daripada Stesen Lapangan Terbang

Kudat. Sumber daripada: Jabatan Kaji Cuaca Sabah

SUHU UDARA

DALAM AIR (°C) JUMLAH HUJAN MIN

MAKSIMUM KELEMBAPAN

TAHUN | MAKSIMUM MINIMUM SEHARI (mm) | RELATIF (%)
2001 31.4 24.1 153.1 84.9
2002 31.8 24.5 65.3 82.8
2003 31.7 24.5 203.1 83.5
2004 31.7 24.4 121.9 82.6
2005 31.8 24.2 96.6 79.9

Data yang disenaraikan pada Jadual 1.2 pula menunjukkan jumlah hujan
pada tahun 2001 adalah yang tertinggi sepanjang enam tahun berturut-turut
bermula 2001 hingga 2006. Secara ringkasnya, taburan hujan adalah tinggi
bermula November hingga Mac disebabkan lokasi kajian yang lebih dipengaruhi

oleh angin Monsun Timur Laut.



Jadual 1.2: Ringkasan data taburan hujan (milimeter) bulanan dari 2001-

2007

Tahun [2001 [2002 [2003 |[2004 |[2005 |2006 |2007
Jan 975 | 1540 [5445 [1425 [896 [280.1 |[555.2
Feb 994 |107.1 [59.1 620 [13 266.6 | 106.0
Mac 4pq | 1021 [700 [481 [687 [295.0 [837
Apr o0y |235 |90 33.2 |13.0 |425 |31.4
Mei s, | 1299 [1047 [1330 [137.2 [90.0 [2376
Jun {344 | 1432 1315 [486 (2082 [1112 |2303
Jul oo |277 [1642 [1284 [1558 [700 |-
Ogos |, o |1617 [129.6 [77.4 [107.5 [154.2 |-
Sept | |493 [1532 [, |994 [1389 |-

Okt loaa | 1417 2190 [,oo [1076 [1927 |-
Nov 7o | 1878 [286.1 [, . [2980 636 |-
Dis asio | 1156 4888 | .o [4520 (8673 |-
JUMLAH | 31239 | 1343.6 | 2359.7 | 21153 | 1738.3 | 2572.1 | 1244.2
HARI 109 |150 [172 |56 [157 188 |73

Penduduk majoriti di kawasan kajian adalah kaum Rungus (Jabatan
Perangkaan Malaysia Negeri Sabah, 2006) yang termasuk dalam golongan
bumiputera lain. Kaum-kaum lain pula adalah seperti Melayu, Kadazan, Dusun,
Murut dan Cina. Kaum India pula dikelaskan sebagai kaum lain-lain. Keseluruhan
data taburan penduduk ini adalah berdasarkan maklumat daripada banci penduduk
dan ringkasannya disembahkan dalam Rajah 1.1.



